Հ Ի Մ Ն Ա Վ Ո Ր Ո Ւ Մ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ,  ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024  ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

Իրավական ակտի անհրաժեշտությունը (նպատակը).
	Իրավական ակտում փոփոխություններ կատարելու անհրաժեշտությունը բխում է Հանրակրթության պետական չափորոշչի ներդրմամբ պայմանավորված «Ֆիզիկական կրթություն և անվտանգ կենսագործունեություն» բնագավառի «Առողջ ապրելակերպ» դասընթացի ուսումնասիրման արդյունավետության բարձրացման կարևորությամբ և հանրապետության բոլոր դպրոցների բոլոր դասարաններում, ամբողջությամբ նոր դասագրքերի և ուսումնական նյութերի ներդրման պահանջներից։  

Ընթացիկ իրավիճակը և խնդիրները.
Հանրակրթության պետական չափորոշչով հանրակրթական ուսումնական հաստատությունների 5-11-րդ դասարաններում պարտադիր ուսուցանվում է «Առողջ ապրելակերպ» դասընթացը: Դասընթացի ծրագիրը և չափորոշիչը հաստատված են ՀՀ ԿԳՄՍ նախարարի 30 հունիսի 2021 թվականի N 1033-Ա/2 հրամանով:
Նախարարությունը, 2025 թվականի «1146. Հանրակրթության ծրագիր» ծրագրի «11017. Կրթական հաստատություններին ուսումնամեթոդական նյութերով ապահովում միջոցառման շրջանակում, տնտեսական դասակարգման՝ 4239-Ընդհանուր բնույթի այլ ծառայություններ հոդվածով, այլ պոլիգրաֆիական արտադրանքի տպագրման ծառայությունների («Առողջ ապրելակերպ» ուսուցչի ձեռնարկներ) գնման նպատակով, «Գնումների մասին» ՀՀ օրենքի 15-րդ հոդվածի 6-րդ մասի համաձայն կազմակերպված գնման ընթացակարգի արդյունքում 28.02.2025թ «ԱՍՈՂԻԿ» ՍՊԸ-ի հետ կնքել է N ՀՀԿԳՄՍՆԷԱՃԾՁԲ-25/15-1 /6-րդ և 10-րդ դասարաններ/ և 03.03.2025թ «Կռունկ տպագրատուն» ՍՊԸ-ի հետ կնքել է N ՀՀԿԳՄՍՆԷԱՃԾՁԲ-25/15-2 /8-րդ դասարան/ գնման պայմանագրերը։ Դասընթացի իրականացման արդյունավետությունն ապահովելու նպատակով իրականացվել են դասընթացը վարող ուսուցիչների վերապատրաստումներ և ստեղծվել են առողջ ապրելակերպի ուսուցիչների ձեռնարկներ: 5-րդ և 7-րդ դասարանների ձեռնարկները երաշխավորվել են ՀՀ ԿԳՄՍ նախարարի 2023 թվականի դեկտեմբերի 13-ի N 2559-Ա/2, իսկ 6-րդ, 8-րդ և 10-րդ դասարանների ձեռնարկները՝ ՀՀ ԿԳՄՍ նախարարի 2024 թվականի հունիսի 7-ի N 999-Ա/2 հրամաններով: Հանրակրթության պետական չափորոշչի ներդրման ճանապարհային քարտեզի տրամաբանությամբ նախատեսվում է, որ 2025-2026 ուսումնական տարվա ընթացքում կերաշխավորվեն նաև ուսուցիչների ձեռնարկները 9-րդ և 11-րդ դասարանների համար: 
    Ուսուցիչների ձեռնարկները հասանելի դարձնելու նպատակով նախատեսվում է իրականացնել տպագրություն՝ յուրաքանչյուր դասարանի համար առարկան դասավանդող ուսուցիչների համար: ՀՀ 2025 թվականի պետական բյուջեի 1146 «Հանրակրթության ծրագրի» 11017 «Կրթական հաստատություններին ուսումնամեթոդական նյութերով ապահովում» միջոցառման շրջանակում, Մեդալի հավաստագրեր և ԿԳՄՍՆ հուշամեդալ արդյունքային ցուցանիշները ներառվել են նախարարության ապարատի գծով ծախսերի մեջ, իսկ նախատեսված ամսագրերի ձեռքբերումը նպատակահարմար չէ: 
           «Հանրակրթության պետական նոր չափորոշչի» ներդրմամբ պայմանավորված 2024 թվականին 1146 «Հանրակրթության ծրագրի» 11016 «Կրթական հաստատությունների աշակերտներին դասագրքերով և ուսումնական գրականությամբ ապահովում» միջոցառման շրջանակում, կայացած դրամաշնորհային մրցույթում հաղթած, հանրակրթական ուսումնական հաստատություններում օգտագործման երաշխավորված դասագրքերը ներկայացվել են տպագրության: Հայտարարվել է 3-րդ դասարանի դասագրքերի տպագրության մրցույթ: Ինչպես  մի շարք  տպարաններ, այնպես էլ «Օմեգա պրինտ» ՍՊԸ-ը մրցույթում հաղթող է ճանաչվել 3-րդ դասարանի «Անգլերեն 3, 2-րդ մաս» 38575 օրինակ, «Ես և շրջակա աշխարհը 3, 1-ին և 2-րդ մասեր» 43924 օրինակ դասագրքերի տպագրության համար: ՀՀ ԿԳՄՍ նախարարության և «Օմեգա պրինտ» ՍՊԸ-ն միջև 2024 թվականի օգոստոսի 7-ին կնքվել է «Պետական կարիքների համար ծառայության մատուցման պետական գնման թիվ  ՀՀԿԳՄՍՆԷԱՃԾՁԲ-24/63-2» պայմանագիրը: Սույն պայմանագրով Կատարողի մատուցման ենթակա ծառայության գինը կազմել է՝ 37,656․96 հազար դրամ գումար, ներառյալ՝ ԱԱՀ-ն: Պայմանագրի պահանջների համաձայն՝ ծառայության մատակարարման ժամկետ սահմանված է եղել մինչև 2024 թվականի օգոստոսի 15-ը, վճարման ժամկետ՝ 2024 թվականի  սեպտեմբեր-դեկտեմբեր ամիսներին:
ՀՀ ԿԳՄՍ նախարարության կողմից «Օմեգա պրինտ» ՍՊԸ-ին պայմանագրով նախատեսված գումարի փոխանցումը սահմանված ժամկետում /2024 թվականին/ չի իրականացվել՝ պայմանավորված «Օմեգա պրինտ» ՍՊԸ-ն կողմից  դասագրքերի մատակարարման ժամկետների խախտումներով: Դասագրքերի մատակարարումն իրականացվել է փուլերով և ուշացումներով: Այդ իսկ պատճառով, հաշվարկելով տույժերը՝ 2024 թվականին պայմանագրի գնի մի մասն է՝ 25,316․541 հազար դրամ փոխանցվել «Օմեգա պրինտ» ՍՊԸ-ը: Մնացած՝ կրկին տույժերը հաշվարկելուց հետո գումարը՝ 11,224․48 հազար դրամ է կազմում, որը նախատեսվում է վճարել 2025 թվականի 2-րդ եռամսյակում: 
[bookmark: _GoBack]     Նշված իրավական ակտով կիրականացվի նաև 1192 «Կրթության որակի ապահովում ծրագրի «11022. Հանրակրթական  հիմնական  ծրագրեր իրականացնող ուսումնական հաստատությունների հերթական ատեստավորման ենթակա ուսուցչի վերապատրաստում միջոցառման շրջանակում թվով 4 կազմակերպությունների 2024 թվականի իրենց հասանելիք գումարները՝ 657,0 հազար դրամի չափով, ինչպես նաև ուղղումեր կկատարվեն ՀՀ 2025 թվականի պետական բյուջեի 1192 «Կրթության որակի ապահովում ծրագրի «11022. Հանրակրթական  հիմնական  ծրագրեր իրականացնող ուսումնական հաստատությունների հերթական ատեստավորման ենթակա ուսուցչի վերապատրաստում միջոցառման համար հաստատված ֆինանսական միջոցները /վերաբաշխում կատարելով ԲՍԿ-ների մասով/ և 1146 «Հանրակրթության ծրագիր» ծրագրի 11003 «Միջնակարգ ընդհանուր հանրակրթություն միջոցառման շրջանակում հաստատված ոչ ֆինանսական ցուցանիշները։
       
          Կարգավորման նպատակը և բնույթը.
  Առկա խնդիրները լուծելու տալու նպատակով, նախարարությունն առաջարկում է՝
 ՀՀ 2025 թվականի պետական բյուջեի 1146 «Հանրակրթության ծրագրի» 11017 «Կրթական հաստատություններին ուսումնամեթոդական նյութերով ապահովում» միջոցառման շրջանակում «Ամսագրեր» անվանում արդյունքային ցուցանիշը փոխարինել, «Ուսումնամեթոդական ձեռնարկների տպագրություն» անվանում արդյունքային ցուցանիշով, ինչպես նաև կատարել  4,244․4 հազար դրամի եռամսյակային տեղաշարժ՝ իրականացնելով բյուջետային ծախսերի տնտեսագիտական դասակարգման միջհոդվածային վերաբաշխում, 
 ՀՀ կառավարության 2024 թվականի դեկտեմբերի 27-ի N 2060-Ն որոշման մեջ ՀՀ ԿԳՄՍ նախարարության ընդհանուր հատկացումների, մասնավորապես՝ 1146 «Հանրակրթության ծրագիր ծրագրի «12004 Ատեստավորման միջոցով տարակարգի որակավորում ստացած ուսուցիչներին համապատասխան հավելավճարի տրամադրման ապահովում միջոցառման շրջանակում 657,0 հազար դրամի չափով կատարել վերաբաշխում, որի նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտություն չի լինի և տրամադրել 1192 «Կրթության որակի ապահովում ծրագրի «11022. Հանրակրթական  հիմնական  ծրագրեր իրականացնող ուսումնական հաստատությունների հերթական ատեստավորման ենթակա ուսուցչի վերապատրաստում միջոցառման շրջանակում թվով 4 կազմակերպությունների 2024 թվականի իրենց հասանելիք գումարները,
1192 «Կրթության որակի ապահովում ծրագրի «11022. Հանրակրթական  հիմնական  ծրագրեր իրականացնող ուսումնական հաստատությունների հերթական ատեստավորման ենթակա ուսուցչի վերապատրաստում միջոցառման շրջանակում ԲՍԿ հանդիսացող ՀՀ տարածքային կառավարման և ենթակառուցվածքների նախարարությանը հատկացված գումարից՝ 18,504․0 հազար դրամ վերաբաշխել և հատկացնել ԲՍԿ հանդիսացող ՀՀ կրթության, գիտության, մշակույթի և սպորտի նախարարությանը, 
    2025 թվականի երկրորդ եռամսյակում 1146 «Հանրակրթության ծրագրի» «11016.Կրթական հաստատությունների աշակերտներին դասագրքերով և ուսումնաօժանդակ նյութերով ապահովում» միջոցառման շրջանակում 2024 թվականի օգոստոսի 7-ի «Պետական կարիքների համար ծառայության մատուցման պետական գնման թիվ ՀՀԿԳՄՍՆԷԱՃԾՁԲ-24/63-2» պայմանագրով նախատեսված պարտավորությունները կատարած  «Օմեգա պրինտ» սահմանափակ պատասխանատվության ընկերությանը տրամադրել՝ 11,224․48 հազար դրամ գումար, բյուջետային ծախսերի տնտեսագիտական դասակարգման «Ընդհանուր բնույթի այլ ծառայություններ» հոդվածով, կատարելով եռամսյակային վերաբաշխում։ 1146 «Հանրակրթության ծրագիր ծրագրի «12004 Ատեստավորման միջոցով տարակարգի որակավորում ստացած ուսուցիչներին համապատասխան հավելավճարի տրամադրման ապահովում միջոցառման գծով առաջին կիսամյակում առկա տնտեսումը պայմանավորված է հաշվարկային և ուսումնական հաստատություններում փաստացի գործող դրույքաչափերի տարբերությամբ։

Նախագծի մշակման գործընթացում ներգրավված ինստիտուտները և անձինք.
ՀՀ կրթության, գիտության, մշակույթի և սպորտի նախարարության աշխատակիցները: 

Իրավական ակտի կիրառման դեպքում ակնկալվող արդյունքը
Նշված փոփոխությունը հնարավորություն կտա «Առողջ ապրելակերպ» դասավանդող բոլոր ուսուցիչներին ապահովել համապատասխան ուսումնամեթոդական ձեռնարկներով և իրականացնել դասընթացի արդյունավետ ուսուցումը: Փոփոխությունը հնարավորություն կտա նաև հետագայում ըստ անհրաժեշտության այլ ուսումնամեթոդական ձեռնարկների տպագրություն իրականացնել։

Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում, եկամուտների ավելացում կամ նվազեցում չի առաջացնի:

Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Միջոցառման անհրաժեշտությունը բխում է ՀՀ «Հանրակրթության պետական չափորոշչով» սահմանված՝ միջնակարգ կրթության շրջանավարտի ակնկալվող կարողունակություններն ապահովելու անհրաժեշտությունից, մասնավորապես. «Ինքնաճանաչողական և սոցիալական կարողունակություն - Սովորողներն ընդունակ են ինքնանդրադարձման և ինքնակազմակերպման միջոցով ձգտել ինքնաճանաչման: Նրանք ձևավորում են վստահություն սեփական ուժերի և կյանքի հանդեպ և հաջողությամբ կառավարում են սեփական ժամանակը, գիտելիքներն ու հմտությունները, կարողանում են դրսևորել առողջ և անվտանգ կենսակերպ, ինչպես նաև մասնագիտական կողմնորոշում: Սովորողները դրսևորում են հարգանք, ազնվություն և պատասխանատվություն ինչպես սեփական անձի, այնպես էլ այլոց հանդեպ՝ անկախ տարիքից, սեռից, ազգությունից, բարեկեցության աստիճանից, արտաքին տեսքից, ընդունակություններից, մասնագիտությունից, համոզմունքներից և այլ առանձնահատկություններից: Նրանք սոցիալական հարաբերություններում գործում են կառուցողական և համերաշխ, դրսևորում են ընկերակցելու ունակություն և կոնֆլիկտների խաղաղ և համագործակցային կարգավորման հմտություններ։ Տարբեր մշակույթների, կրոնների, աշխարհայացքների և կյանքի կազմակերպման անհատական պատկերացումների հետ առնչվելու արդյունքում սովորողներն ընդունակ են ճանաչել դրանց տարբերությունները։»
Ըստ Առողջապահության համաշխարհային կազմակերպության բնորոշման՝ առողջությունը ոչ միայն հիվանդությունների բացակայությունն է, այլև հոգեկան, ֆիզիկական, կենսաբանական, սոցիալական լիարժեք բարեկեցությունը: «Առողջ ապրելակերպը» դիտարկվում է որպես միասնական կրթական և առողջապահական խնդիր, ուստի այն սահմանվում է որպես մարդու կենսագործունեության ընթացքում իր և այլոց առողջության նկատմամբ դրսևորվող վերաբերմունք, որն արտահայտվում է տարբեր իրավիճակներում (որոշակի գիտելիքների, կարողությունների և հմտությունների վրա  հիմնված) պատասխանատու, անվտանգ վարքագծի դրսևորմամբ և համարժեք գործողություններով: 
Լայն իմաստով «Առողջ ապրելակերպը» կյանքում մարդուն անհրաժեշտ որոշակի  հմտությունների տիրապետումն է: Առողջապահության համաշխարհային կազմակերպության (ԱՀԿ) կողմից առավելապես շեշտադրվում են` որոշումներ կայացնելու և խնդիրներ լուծելու, քննադատաբար և  ստեղծագործաբար մտածելու, հաղորդակցման և միջանձնային հարաբերությունների, ինքնաճանաչման և ապրումակցման, զգացմունքներին տիրապետելու և սթրեսներին դիմակայելու հմտությունները: Սույն հայեցակարգը արտացոլում է նաև ՄԱԿ-ի Կայուն զարգացման նպատակներն ու դրանց հասնելու գործողությունները, որոնց  2016 թվականի հունվարի 1-ից միացել է նաև Հայաստանի Հանրապետությունը, երբ պաշտոնապես ուժի մեջ մտան «Կայուն զարգացման 2030 օրակարգում» ներառված կայուն զարգացման 17 նպատակներն՝ ընդունված աշխարհի երկրների առաջնորդների կողմից 2015թ. սեպտեմբերին կայացած ՄԱԿ-ի պատմական գագաթնաժողովի ժամանակ: Այդ նպատակներից են՝ «Որակյալ կրթություն» (նպատակ 3), «Լավ առողջություն և բարեկեցություն» (նպատակ 4) և «Գենդերային հավասարություն» (նպատակ 5):
Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
 Այլ տեղեկություններ.
     Չկան:
